
shishirasamayAsavaH

ஶிஶிரஸமயாஸவ:

ஶாந்திரேவ ஜநநீ ஜயலக்ஷ்ம்யா: ஶீதலம் விஜயதே பு⁴வி ஶீலம் ।
ஏதி ஸூசயிதுமேதத³யம் த்³ராக்³ ஊஷ்மகம் நியமயஞ் ஶிஶிரர்து:॥ 1॥
யுக்தமேவ து தபஸ்தபஸ்யயோ:ஸஞ்சகாஸ்தி மது⁴மாத⁴வம் ப²லம் ।
உத்தரோத்தரவரம் ஸமாக³மம் கோऽபி⁴நந்த³து நரோ ந ரோசந: ?॥ 2॥
ஸ்வாக³தம் தநுமஹே ஶிஶிரஸ்ய யஸ்ய ஸோऽஸ்தி மது⁴ர: பரிணாம: ।
கிம் ஸ ஏதி ஸுப⁴க:³ ?ஸஹஸா ய: பர்யவஸ்யதி ததா²திது³ரந்த:॥ 3॥
ஸாது⁴ஶாந்தப்ரக்ரு’தி: கமநீய:ஸர்வஶர்மஸத³நோ ரமணீய: ।
அத்³விதீயஸுஷமோ பு⁴வி ப⁴ர்து: ஶோப⁴நோ விஜயதே ஶிஶிரர்து:॥ 4॥
யத்³யபீஹ குஸுமாநி ந தாநி ஸந்தி ஸந்தி குஸுமாநி நதாநி ।
வர்த⁴தே தத³பி காலமஹிம்நா ஹந்த !ஹந்த !குஸுமாஶுக³ ஏஷ:॥ 5॥
பத்³மிநீஷு ஸுமந:ஸ்விராஸு ஸ்மாபி⁴யாதி மது⁴போऽலகு⁴ தூ⁴ர்த: ।
யோ ஹி ஸோऽயமது⁴நா மது⁴நாஶாத்³ தீ³நதீ³ந இவ க³ச்ச²தி ப்⁴ரு’ங்கீ³ம் ॥ 6॥
இக்ஷுமிஷ்டரஸமாப்ய ஸமாநம் சஞ்சலாலிரஸமாப்ய ஸ மாநம் ।
க³ந்துமந்யப²லிநம் ந ஸமர்த:² கோ நு வாऽவரமயேத்³ வரம் த்யஜந் ?॥ 7॥
நம்ரகம்ரவத³நோத்கலிகாதோ சந்த்³ரிகாச்ச²வஸநேந வ்ரு’தாங்கீ³ ।
ஸாபி⁴ஸர்துமயதே ரஜநீயம் மந்த³மிந்து³த³யிதம் த³யிதேவ ॥ 8॥
காமுகோऽர்த்³த⁴நிஶி காமயமாந: காமிநீம் கலதி காமயமாந: ।
சித்ரமத்ர ப்ரமதா³ஸமுதா³ய: ப்ரேயஸே யத³யதே ஸமுதா³ய ॥ 6॥
காமநாத ரு’துஷு க்வ நு காந்தம் கா மநாக³பி ப⁴ஜேத ஸமாநா ?

ஹந்த ! கிந்து கமநாரதமேஷா யாசதே ந கமநா ரதவேஷா ?॥ 10॥
தூலிகா ந, நஹி கம்ப³லகம் வா, தா⁴தவோऽலமத² நோ ந,ஹஸந்தீ ।
ஶீதமேஷு தி³வஸேஷு விலோப்தும் ஸா யதா²ஸ்தி நவயௌவநரம்யா ॥ 11॥
லாலநீயலலநாலலநீயே ரத்நபே⁴வ தரலா ப²லிதாங்கே³॥

ஶிஶிரஸமயாஸவ:

ஸத்துஷாரகத³லீத³லலோலா சந்த்³ரிகா நிஶி சகாஸ்தி நிதாந்தம் ॥ 12॥
ஸௌம்யயா ஸுஷமயாऽஸமயா தத் ஸம்பதத்³ஹிமமதா²நிலலோலம் ।
பா⁴க்³யபா⁴ஜ இஹ தே க்ரு’தக்ரு’த்யா:ஸத்கலத்ரமிவ ஸங்கலயந்தே ॥ 13॥
கம்பமாநவஸநோऽதி⁴கதாந்த: க்வாப்யஸௌ பிபதிஷுஶ்சலபாத:³ ।
ஶீதபீதவத³நஶ்ச ஶயாலுர்த்³வாரபால இவ கூ⁴ர்ணதி சந்த்³ர:॥ 14॥
உந்நதோ நவத⁴ந:ஸஹிமாநீமண்டி³தோ ரவிகரைரதி⁴ஸந்த்⁴யம் ।
கௌதுகம் க்ரு’திஷு கிஞ்சந கர்தும் கிந்நு பாரயதி நோ ஹிமஶைல: ?॥ 16॥
இதி ஶிஶிரஸமயாஸவ:ஸம்பூர்ண: ।

